
“2005 елның 14 декабрендәге 18 номерлы 

муниципаль берәмлекнең вәкиллекле органы 

карары белән расланган “Татарстан Республикасы 

“Зеленодольск муниципаль районы” муниципаль 

берәмлеге Уставына үзгәрешләр һәм өстәмәләр 

кертү турында» Зеленодольск муниципаль районы 

Советы карары проекты буенча ачык тыңлаулар 

билгеләү һәм карар проекты хакында 

 
 

Зеленодольск муниципаль районы Советының законлылык, хокук 

тәртибе, регламент һәм депутат этикасы буенча даими комиссиясе рәисе 

Г.Т.Савельевның «2005 елның 14 декабрендәге 18 номерлы  муниципаль 

берәмлекнең вәкиллекле органы карары белән расланган «Татарстан 

Республикасы «Зеленодольск муниципаль районы» муниципаль берәмлеге 

Уставына үзгәрешләр һәм өстәмәләр кертү турында» Зеленодольск 

муниципаль районы Советы карар проекты буенча һәм ачык тыңлаулар 

билгеләү  карар проекты турында мәгълүматын тыңлап фикер алышканнан 

соң, 2003 елның 6 октябрендәге 131-ФЗ номерлы «Россия Федерациясендә 

җирле үзидарәне оештыруның гомуми принциплары турында» Федераль 

закон, 2004 елның 28 июлендәге 45-ТРЗ номерлы «Татарстан Республикасында 

җирле үзидарә турында» Татарстан Республикасы Законының 7 статьясы, 

Татарстан Республикасы «Зеленодольск муниципаль районы» муниципаль 

берәмлеге Уставының 15, 99-101 статьялары, Зеленодольск муниципаль 

районында ачык тыңлауларны оештыру һәм уздыру тәртибе турындагы 

нигезләмә нигезендә, Зеленодольск муниципаль районы Советы карар 

кылды: 
 

 

1. Зеленодольск муниципаль районы Советының “2005 елның 14 

декабрендәге 18 номерлы муниципаль берәмлекнең вәкиллекле органы карары 

белән расланган «Татарстан Республикасы “Зеленодольск муниципаль 

районы” муниципаль берәмлеге Уставына үзгәрешләр һәм өстәмәләр кертү 

турында»гы карары проектын хупларга һәм халык алдында ачык тыңлауларга 

чыгарырга (1 нче кушымта). 

2. Зеленодольск муниципаль районы Советы әлеге карарның 1 

пунктында күрсәтелгән карары проекты буенча ачык тыңлаулар уздыруны 

билгеләргә. 

3. Зеленодольск муниципаль районы Советы ачык тыңлаулар үткәрү 

инициаторы булып тора. 

4. Билгеләргә:  

4.1. ачык тыңлаулар уздыру датасы һәм вакыты - 2015 елның 28 декабре, 

16.00 сәгать 

4.2. ачык тыңлауларны үткәрү вакыты - 1 көн;  

4.3. ачык тыңлаулар уздыру урыны - Зеленодольск шәһәре, Ленин ур., 46 

йорт, А.М. Горький исемендәге мәдәният һәм халык иҗаты үзәге; 

5. Зеленодольск муниципаль районы Башкарма комитетына: 

5.1. Зеленодольск муниципаль районы Советының әлеге карарның 1 

пунктында күрсәтелгән карары проекты буенча Зеленодольск муниципаль 

районының гамәлдәге законнары, норматив хокукый актлары нигезендә һәм 

әлеге карарда билгеләнгән вакытларда ачык тыңлаулар әзерләргә һәм 

уздырырга; 

5.2. ачык тыңлаулар тәмамлангач, тыңлау нәтиҗәләре турында бәяләмә 

әзерләргә һәм 2016 елның 04 гыйнваренә кадәр халыкка мәгълүмат 

җиткерергә. 

6. “2005 елның 14 декабрендәге 18 номерлы муниципаль берәмлеге 

вәкиллекле органының карары белән расланган “Татарстан Республикасы 

«Зеленодольск муниципаль районы» муниципаль берәмлеге Уставына 

үзгәрешләр һәм өстәмәләр кертү турында» Зеленодольск муниципаль районы 

Советы карары проектына гражданнар тәкъдимнәрен исәпкә алу һәм әлеге 

карарга 2 нче кушымта нигезендә аның буенча фикер алышуда катнашу 

тәртибен расларга. 

7. Әлеге карарның 1 пунктында күрсәтелгән Зеленодольск муниципаль 

районы Советы карары проектына карата гражданнар тәкъдимнәрен исәпкә 

алу һәм гражданнарның фикер алышуда катнашуы әлеге карарның 7 

пунктында күрсәтелгән тәртип нигезендә гамәлгә ашырыла дип билгеләргә. 

8. 2015 елның 19 декабренә кадәр әлеге карарны һәм әлеге карарның 1 

пунктында күрсәтелгән карар проектын Татарстан Республикасы хокукый 

мәгълүматының рәсми порталында (http://pravo.tatarstan.ru) һәм  Татарстан 

Республикасы муниципаль берәмлекләре порталы составында Зеленодольск 

муниципаль районының мәгълүмати сайтында (http://zelenodolsk.tatarstan.ru) 

Интернет челтәрендә урнаштырырга. 

Әлеге карарның үтәлешен контрольдә тотуны Зеленодольск муниципаль 

районы Советының законлылык, хокук тәртибе, регламент һәм депутат этикасы 

буенча даими комиссиясенә йөкләргә. 

 

 

Зеленодольск муниципаль районы Башлыгы, 

Совет   рәисе                                                                                           А. В. Тыгин 
 

 

 

 

 

http://pravo.tatarstan.ru/
http://zelenodolsk.tatarstan.ru/


Зеленодольск муниципаль районы 

Советы 2015 елның 15 декабрендәге 

36 номерлы карарына 

                                                       1 нче кушымта 

 

 

 

 

Татарстан Республикасы Зеленодольск муниципаль районы Советы 

карар проекты 

 

2005 елның 14 декабрендәге 18 номерлы 

муниципаль берәмлекнең вәкиллекле 

органы карары белән расланган Татарстан 

Республикасы "Зеленодольск муниципаль 

районы" муниципаль берәмлеге Уставына 

үзгәрешләр һәм өстәмәләр кертү турында 

 

 

 

2003 елның 6 октябрендәге 131-ФЗ номерлы «Россия Федерациясендә 

җирле үзидарә оештыруның гомуми принциплары турында», 2015 елның 08 

мартындагы 23-ФЗ номерлы «Россия Федерациясе административ суд 

эшчәнлеге кодексын гамәлгә кертүгә бәйле рәвештә Россия Федерациясенең 

аерым закон актларына үзгәрешләр кертү турында», 2015 елның 30 

мартындагы 63-ФЗ номерлы «Муниципаль хезмәт өчен кадрлар әзерләү 

механизмын камилләштерүгә бәйле рәвештә Россия Федерациясенең аерым 

закон актларына үзгәрешләр кертү турында», 2015 елның 03 ноябрендәге 303-

ТРЗ номерлы “Россия Федерациясенең аерым закон актларына үзгәрешләр 

кертү турында” Федераль законнар, 2004 елның 28 июлендәге 45-ТРЗ номерлы 

«Татарстан Республикасында җирле үзидарә турында», 2015 елның 21 

июлендәге 59-ТРЗ номерлы «Татарстан Республикасында җирле үзидарә 

турында «Татарстан Республикасы Законына үзгәрешләр кертү хакында» 

Татарстан Республикасы законнары, Татарстан Республикасы «Зеленодольск 

муниципаль районы» муниципаль берәмлеге Уставының 15, 99-101 

статьялары нигезендә, Зеленодольск муниципаль районы Советы карар 

кылды: 

 

1. 2005 елның 14 декабрендәге 18 номерлы муниципаль берәмлекнең 

вәкиллекле органы карары белән расланган Татарстан Республикасы 

“Зеленодольск муниципаль районы” муниципаль берәмлеге Уставына 

(Зеленодольск муниципаль районы Советының 2006 елның 31 октябрендәге 96 

номерлы, 2007 елның 9 июлендәге 190 номерлы, 2008 елның 10 июнендәге 313 

номерлы, 2008 елның 20 октябрендәге 378 номерлы, 2010 елның 16 июнендәге 

524 номерлы, 2012 елның 15 мартындагы 134 номерлы, 2012 елның 29 

декабрендәге 223 номерлы,  2014 елның 21 февралендәге 361 номерлы, 2015 

елның 05 мартындагы 492 номерлы, 2015 елның 28 августындагы 561 номерлы 



карарлары белән кертелгән үзгәрешләр белән) түбәндәге үзгәрешләрне һәм 

өстәмәләрне кертергә: 

1) 7 статьяның 1 пунктында: 

1.1) 13 пунктчаны түбәндәге редакциядә бәян итәргә: 

“13) Район территориясендә каты коммуналь калдыкларны җыю (шул 

исәптән аерым җыю), транспортлау, эшкәртү, утильләштерү, зарарсызландыру, 

күмү эшчәнлеген оештыруда катнашу;»; 

1.2) 18.2 пунктчадан соң түбәндәге эчтәлекле 18.3 пунктча өстәргә: 

«18.3) Район милкендә булган мәдәни мирас объектларын (тарихи һәм 

мәдәни һәйкәлләрне) саклау, куллану һәм популярлаштыру, Район 

территориясендә урнашкан җирле (муниципаль) әһәмияттәге мәдәни мирас 

объектларын (тарихи һәм мәдәни ядкәрләрне) саклау;»; 

2) 38 статьяда: 

2.1) 2 пунктта: 

2.1.1) 2 пунктчада «билгеләнгән тәртиптә теркәлгән» сүзләреннән соң ", 

Татарстан Республикасы муниципаль берәмлекләре советы, башка муниципаль 

берәмлекләр берләшмәләре " сүзләрен өстәргә; 

2.1.2) 4 пунктчаның икенче абзацындагы беренче җөмләне «граждан» 

сүзләреннән соң «административ» сүзен өстәргә; 

2.2) 2.1 пунктны түбәндәге редакциядә бәян итәргә: 

«2.1. Район Башлыгы 2008 елның 25 декабрендәге 273-ФЗ номерлы 

«Коррупциягә каршы тору турында» Федераль закон һәм башка федераль 

законнар белән билгеләнгән чикләүләрне, тыюларны, бурычларны үтәргә тиеш. 

Район Башлыгының вәкаләтләре 2008 елның 25 декабрендәге 273-ФЗ номерлы 

«Коррупциягә каршы тору турында», 2012 елның 3 декабрендәге 230-ФЗ 

номерлы «Дәүләт вазыйфаларын биләүче затларның һәм башка затларның 

чыгымнарының аларның керемнәренә туры килүен тикшереп тору турында», 

2013 елның 7 маендагы 79-ФЗ номерлы “Аерым категория затларга Россия 

Федерациясе территориясеннән читтә урнашкан чит ил банкларында счетлар 

(кертемнәр) ачуны һәм аларны саклауны, чит ил финанс инструментларына ия 

булуны һәм (яки) алардан файдалануны тыю турында» гы Федераль законнарда 

билгеләнгән чикләүләрне, тыюларны, бурычларны үтәмәгән очракта 

вакытыннан алда туктатыла».»; 

3) 41 статьяда: 

3.1) 4 пунктта: 

3.1.1) 2 пунктчада «билгеләнгән тәртиптә теркәлгән» сүзләреннән соң “, 

Татарстан Республикасы муниципаль берәмлекләре советы, башка муниципаль 

берәмлекләр берләшмәләре “сүзләрен өстәргә; 

3.1.2) 4 пунктчада:  

3.1.2.1) икенче абзацтагы «граждан» сүзләреннән соң «, административ» 

сүзен өстәргә; 

3.1.2.2) өченче абзацны түбәндәге редакциядә бәян итәргә: 

«Район Башлыгы урынбасары 2008 елның 25 декабрендәге 273-ФЗ 

номерлы «Коррупциягә каршы тору турында» Федераль закон һәм башка 

федераль законнар белән билгеләнгән чикләүләрне, тыюларны, бурычларны 

үтәргә тиеш. Район Башлыгының урынбасары вәкаләтләре 2008 елның 25 

декабрендәге 273-ФЗ номерлы «Коррупциягә каршы тору турында», 2012 



елның 3 декабрендәге 230-ФЗ номерлы «Дәүләт вазыйфаларын биләүче 

затларның һәм башка затларның чыгымнарының аларның керемнәренә туры 

килүен тикшереп тору турында», 2013 елның 7 маендагы 79-ФЗ номерлы 

“Аерым категория затларга Россия Федерациясе территориясеннән читтә 

урнашкан чит ил банкларында счетлар (кертемнәр) ачуны һәм аларны 

саклауны, чит ил финанс инструментларына ия булуны һәм (яки) алардан 

файдалануны тыю турында» гы Федераль законнарда билгеләнгән чикләүләрне, 

тыюларны, бурычларны үтәмәгән очракта вакытыннан алда туктатыла».»; 

3.2) 5 пунктның икенче җөмләсендә “үз вәкаләтләрен даими нигездә 

башкаручы " сүзләрен төшереп калдырырга; 

4) 44 статьяда: 

4.1) 1 пунктта: 

4.1.1) 3 пунктчаның тугызынчы абзацын түбәндәге редакциядә бәян 

итәргә: 

«- Район территориясендә каты коммуналь калдыкларны җыю (шул 

исәптән аерым җыю), транспортлау, эшкәртү, утильләштерү, зарарсызландыру, 

күмү эшчәнлеген оештыруда катнаша;»; 

4.1.2) 5 пунктчага түбәндәге эчтәлекле абзацлар өстәргә: 

«- район милкендә булган мәдәни мирас объектларын (тарихи һәм мәдәни 

һәйкәлләрне) саклауны, куллануны һәм популярлаштыруны, Район 

территориясендә урнашкан җирле (муниципаль) әһәмияттәге мәдәни мирас 

объектларын (тарихи һәм мәдәни ядкәрләрне) саклауны тәэмин итә; 

- Район территориясендә физик культура, мәктәп спорты һәм массакүләм 

спорт үсеше өчен шартлар тәэмин итә, Районның рәсми физкультура-

сәламәтләндерү һәм спорт чаралары үткәрүне оештыра;»; 

4.2) 2 пунктта: 

4.2.1) 1 пунктчада: 

4.2.1.1) өченче абзацта «, шул исәптән сатып алу юлы белән,» сүзләрен 

төшереп калдырырга; 

4.2.1.2) дүртенче абзац үз көчен югалткан дип танырга; 

4.3) 2 пунктның өченче абзацын түбәндәге редакциядә бәян итәргә: 

«- авыл җирлекләренең торак пунктлары чикләрендә җирле әһәмияттәге 

автомобиль юлларында юл хәрәкәте иминлеген тәэмин итә, парковкалар 

(парковка урыннары) булдыруны һәм эшләвен тәэмин итүне дә кертеп, авыл 

җирлекләренең торак пунктлары чикләрендә җирле әһәмияттәге автомобиль 

юлларының сакланышын муниципаль контрольне гамәлгә ашыра, шулай ук 

автомобиль юлларыннан файдалану һәм Россия Федерациясе законнары 

нигезендә юл эшчәнлеген гамәлгә ашыру өлкәсендә башка вәкаләтләрне 

гамәлгә ашыра;»; 

4.4) 3 пунктчада: 

4.4.1) икенче абзацны түбәндәге редакциядә бәян итәргә: 

«- авыл җирлекләре чикләрендә Россия Федерациясе законнарында 

билгеләнгән вәкаләтләр чикләрендә халыкны электр, җылылык һәм газ белән 

тәэмин итүне оештыра;»; 

4.4.2) алтынчы абзацны үз көчен югалткан дип танырга; 

4.5) 4 пунктчаның өченче абзацын үз көчен югалткан дип танырга; 



5) 44.2 статьяның 1 пунктындагы 6 пунктчасының икенче абзацын 

түбәндәге редакциядә бәян итәргә: 

“- каты коммуналь калдыкларны җыю (шул исәптән аерым җыю) һәм 

транспортлау эшчәнлеген оештыруда катнаша”; 

6) 79 статьяның 1 пунктындагы 7 пунктчасында «квалификация күтәрү» 

сүзләрен «өстәмә һөнәри белем алу» сүзләренә алмаштырырга; 

7) 83 статьяның 1 пунктындагы 9 пунктчасында «һөнәри әзерлек (яңадан 

квалификация), квалификация күтәрү» сүзләрен «өстәмә һөнәри белем алу» 

сүзләренә алмаштырырга. 

2. Әлеге карарны законнарда билгеләнгән тәртиптә дәүләт теркәве өчен 

җибәрергә. 

3. Әлеге карарны Татарстан Республикасының хокукый мәгълүмат 

рәсми порталында дәүләт теркәвенә алганнан соң (http://pravo.tatarstan.ru) һәм 

Татарстан Республикасы муниципаль берәмлекләре порталы составында 

Зеленодольск муниципаль районының мәгълүмат сайтында 

(http://zelenodolsk.tatarstan.ru) Интернет челтәрендә урнаштырырга. 

4. Әлеге карар 2003 елның 6 октябрендәге 131-ФЗ номерлы «Россия 

Федерациясендә җирле үзидарәне оештыруның гомуми принциплары 

турында» Федераль законның 44 статьясындагы 8 өлеше, Татарстан 

Республикасы «Зеленодольск муниципаль районы» муниципаль берәмлегенең 

101 статьясындагы 2,3 өлешләре нигезендә үз көченә керә дип билгеләргә.  

5. Әлеге карарның үтәлешен тикшереп торуны Зеленодольск 

муниципаль районы Советының законлылык, хокук тәртибе, регламент һәм 

депутат этикасы буенча даими комиссиясенә йөкләргә. 

 

Зеленодольск муниципаль районы Башлыгы, 

Совет   рәисе                                                                                           А. В. Тыгин 

Зеленодольск муниципаль районы 

Советы 2015 елның 15 декабрендәге 

36  номерлы карарына 

                                                       2 нче кушымта 

 

“2005 елның 14 декабрендәге 18 номерлы муниципаль берәмлекнең вәкиллекле 

органы карары белән расланган «Татарстан Республикасы “Зеленодольск 

муниципаль районы” муниципаль берәмлеге Уставына үзгәрешләр һәм 

өстәмәләр кертү турында” Зеленодольск муниципаль районы Советы карары 

проектына карата гражданнар тәкъдимнәрен исәпкә алу, фикер алышуда 

гражданнарның катнашу  

ТӘРТИБЕ 

 
 

1. Зеленодольск муниципаль районы Советының 2005 елның 14 

декабренәге  18 номерлы  муниципаль берәмлекнең вәкиллекле органы карары 

белән расланган Татарстан Республикасы “Зеленодольск муниципаль районы” 

муниципаль берәмлеге Уставына үзгәрешләр һәм өстәмәләр кертү турында»гы 

карары проектына тәкъдимнәр Зеленодольск муниципаль районы Советына 

түбәндәге адрес буенча кертелә: Зеленодольск шәһәре, Ленин урамы, 41а йорт, 

306 кабинет, кушымта бирелә торган үрнәк нигезендә төзәтмәләр таблицасы 

рәвешендә  - язма рәвештә: 
 

№ 

п/п 

Пункт, 

пунктчасы 

Карар 

проекты 

тексты 

Төзәтмә 

тексты 

Төзәтмәне 

исәпкә алып 

проект тексты 

 

Төзәтмә авторы (Ф.И.О., 

адресы, эш урыны, уку 

урыны) 

      

 

Тәкъдимнәр Татарстан Республикасы хокукый мәгълүматының рәсми 

порталында (http://pravo.tatarstan.ru) Интернет челтәрендә карар 

урнаштырылган көннән алып бер ай эчендә иртәнге сәгать 8.00 кичке сәгать 

17.00 кадәр кабул ителә. 

2. Чыгыш хокукы белән ачык тыңлауларда катнашу өчен гаризалар 

түбәндәге адрес буенча бирелә: Зеленодольск шәһәре, Ленин урамы, 41а  

йорты, 306 каб., шәхсән.  

Гаризалар эш көннәрендә 8.00 сәгатьтән 17.00 сәгатькә кадәр ачык 

тыңлаулар үткәрү датасына кадәр 7 көннән дә соңга калмыйча кабул ителә. 

3. Гражданнарның тәкъдимнәре Зеленодольск муниципаль районы 

Советының 2006 елның 15 декабрендәге 131 номерлы карары белән расланган 

Зеленодольск муниципаль районында ачык тыңлауларны оештыру һәм уздыру 

тәртибе турындагы нигезләмә нигезендә Зеленодольск муниципаль районы 

Советы аппараты хезмәткәрләре тарафыннан теркәлә һәм Зеленодольск 

муниципаль районы Башкарма комитетына тапшырыла. 

 

Зеленодольск муниципаль районы Башлыгы, 

http://pravo.tatarstan.ru/


Совет   рәисе                                                                                           А. В. Тыгин 

 


